
 
 
 

 

ᐱᕙᓪᓕᐊᔪᑦ ᑐᓴᕋᑦᓴᑦ 
For Immediate Release 

ᑲᔪᓯᓂᖃᑦᓯᐊᖅᑐᖅ ᒪᓕᒐᓕᕆᔨᒃᑯᑦ ᑭᒃᑯᑐᐃᓐᓇᐃᓪᓗ ᐊᑦᑕᓇᖅᑐᒦᑎᑕᐅᑦᑕᐃᓕᓂᖏᓐᓄᑦ ᒥᓂᔅᑕᐃᑦ 

ᑲᑎᒪᓂᖓᑦ ᓵᓚᑦᑕᐅᓐᒥ 

ᐃᖃᓗᐃᑦ, ᓄᓇᕗᑦ (ᔭᓐᓄᐊᓕ 30, 2012) - ᒐᕙᒪᑐᖃᒃᑯᑦ, ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᓂᐅᔪᑦ ᒥᓂᔅᑕᐃᑦ ᑲᒪᒋᔭᓖᑦ 

ᒪᓕᒐᓕᕆᔨᒃᑯᓐᓂᒃ ᑭᒃᑯᑐᐃᓐᓇᐃᓪᓗ ᐊᑦᑕᓇᖅᑐᒦᑎᑕᐅᑦᑕᐃᓕᓂᖏᓐᓄᑦ ᐱᔭᕇᖅᑐᑦ ᐊᕐᕌᒍᑕᒫᖅᓯᐅᑎᒥᓂᒃ ᑲᑎᒪᓂᕐᒥᓂᒃ ᓵᓚᑦᑕᐅᓐ, 

ᐳᕆᓐᔅ ᐃᐊᑦᕗᑦ ᐊᐃᓚᓐᒥ. 

ᔫᑳᓐᒥ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᒪᐃᒃ ᓂᒃᓴᓐ, ᓄᓇᑦᓯᐊᕐᒥ ᒪᓕᒐᓕᕆᔨᒃᑯᑦ ᒥᔅᓂᑕᖓᑦ ᒋᓕᐊᓐ ᐊᐳᓇᑎ ᐊᒻᒪᓗ ᓄᓇᕗᒻᒥ 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᑖᓂᐊᓕ ᓲᓴᒃ ᑲᑎᖃᑎᖃᓚᐅᖅᑐᑦ ᒐᕙᒪᑐᖃᒃᑯᓐᓂ ᖃᓪᓗᓈᓂᓗ ᒥᓂᔅᑕᐅᖃᑎᒥᓂᒃ ᐅᖃᖃᑎᒌᒋᐊᖅᑐᖅᑐᑎᒃ 

ᐃᓱᒫᓘᑕᐅᕙᑦᑐᓂᒃ ᐅᑭᐅᖅᑕᖅᑐᒥ ᐱᓕᕆᖃᑎᖃᕐᓂᐊᕐᓂᕋᖅᑐᑎᓪᓗ ᒐᕙᒪᑐᖃᒃᑯᓐᓂ ᖃᓪᓗᓈᓂᓗ ᐊᕕᑦᑐᖅᓯᒪᓂᐅᔪᑦ ᒥᓂᔅᑕᖏᓐᓂᒃ 

ᐊᑐᐃᓐᓇᖃᖅᑎᑦᓯᒃᑲᓐᓂᕈᒪᓂᕐᒧᑦ ᒪᓕᒐᓕᕆᓂᕐᒥᒃ ᐊᔪᖅᓴᕐᓂᖅᓴᐅᕙᑦᑐᓄᑦ ᑭᒃᑯᑐᐃᓐᓇᕐᓄᑦ ᓄᓇᖅᑲᑎᒌᓄᓪᓗ. 

ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᓂ ᒥᓂᔅᑕᐃᑦ ᑐᑦᓯᕋᓚᐅᖅᑐᑦ ᒐᕙᒪᑐᖃᒃᑯᓐᓂᒃ ᐃᑲᔪᖅᓱᖅᑕᐅᒃᑲᒻᒥᖁᔨᓪᓗᑎᒃ ᒪᒥᓴᐃᓂᕐᒥᒃ 

ᒪᓕᒐᓕᕆᓂᒃᑯᑦ ᐃᓚᒋᔭᐅᓗᑎᒃ ᐋᖓᔮᕐᓇᖅᑐᓂᒃ ᐊᔪᓕᕈᑎᖃᖅᓯᒪᔪᓄᑦ ᐃᖅᑲᖅᑐᐃᕕᒃᑯᑦ, ᐸᓯᔭᑦᓴᒥᓂᐅᔪᑦ ᐊᓯᐊᒍᖔᖅ 

ᐊᓐᓄᓪᓚᑦᓰᕕᒻᒨᖅᑕᐅᙱᖔᕐᓗᑎᒃ ᐅᐸᖔᖅᑎᑕᐅᒍᓐᓇᕐᓗᑎᒃ ᐋᖓᔮᕐᓇᖅᑐᓂᒃ ᐊᔪᓕᕈᑎᖃᖅᓯᒪᔪᓄᑦ ᐃᑲᔪᖅᑕᐅᕕᓐᓄᑦ. 

“ᑲᑐᔾᔨᓗᑕ ᒪᓕᒐᓕᕆᔨᒃᑯᓐᓂ ᐱᓕᕆᖃᑎᑦᑎᓐᓂᒃ ᓄᓇᑦᓯᐊᕐᒥ ᓄᓇᕗᒻᒥᓗ ᐱᓕᕆᖃᑎᒌᒍᓐᓇᖅᑐᒍᑦ ᐊᓯᐊᒍᖔᖅ ᐱᓕᕆᐊᓂᒃ 

ᑲᒪᒋᔭᖃᖔᕐᓗᑎᒃ ᑐᙵᕕᖏᓐᓂᒃ ᐊᑲᐅᙱᓕᐅᕈᑎᖏᑕ ᐱᕋᔭᓚᕿᐅᑎᒋᕙᑦᑕᖏᓐᓂᒃ ᑐᕌᒐᖓᖄᓕᕐᓗᑕ ᒪᒥᓴᐃᓂᕐᒥᒃ,” ᓂᒃᓴᓐ 

ᐅᖃᖅᓯᒪᔪᖅ. 

ᓂᒃᓴᓐ ᐃᒃᓯᕙᐅᑕᐅᓚᐅᖅᑐᖅ ᐅᖃᖃᑎᒌᑦᑎᓪᓗᒋᑦ ᐊᑦᑐᐃᓂᖃᖃᑦᑕᕐᓂᖏᑦ ᓇᔾᔨᐊᖑᓪᓗᑎᒃ ᐃᒥᐊᓗᒍᑎᒥᓂᐅᔪᑦ ᒪᓕᒐᓕᕆᔾᔪᑎᑦᑎᓐᓄᑦ. 

ᑲᓇᑕᓕᒫᒥ ᒪᓕᒐᓕᕆᔨᒃᑯᑦ ᒥᓂᔅᑕᖏᑦ ᐊᑕᖏᖅᑐᑎᒃ ᐊᖏᖃᑎᒌᓚᐅᖅᑐᑦ ᓯᕗᒧᒋᐊᕈᑎᖃᕈᒪᓂᕐᒧᑦ ᓯᕗᓪᓕᐅᑎᒍᒪᔭᖓᓄᑦ, 

ᓇᓗᓇᐃᖅᓯᒋᐊᖅᑐᑎᒃ ᐊᑐᐃᓐᓇᖃᒃᑲᓐᓂᒋᐊᖃᕐᓂᖏᓐᓂᒃ ᒪᓕᒐᓕᕆᓂᕐᒥᒃ ᐊᔪᖅᓴᕐᓂᖅᓴᐅᕙᑦᑐᑦ ᑭᒃᑯᑐᐃᓐᓇᐃᑦ, ᐃᓚᒋᔭᐅᓪᓗᑎᒃ ᑕᐃᒃᑯᐊ 

ᓇᔾᔨᐊᖑᓪᓗᑎᒃ ᐃᒥᐊᓗᒍᑎᒥᓂᐅᔪᑦ. 

ᐃᓱᒫᓘᑎᒋᔭᐅᓚᐅᕐᒥᔪᖅ ᐅᑭᐅᖅᑕᖅᑐᒥ ᒥᓂᔅᑕᖏᓐᓄᑦ ᓄᓇᖃᖅᑳᖅᑐᒥᓂᕐᓄᑦ ᐸᓖᓯᓕᕆᓂᕐᒧᑦ ᐱᓕᕆᐊᖅ.  

“ᐅᖃᖃᑎᒌᑦᑎᓪᓗᒋᑦ ᓄᓇᖃᖅᑳᖅᑐᒥᓂᕐᓄᑦ ᐸᓖᓯᖃᕐᓂᕐᒧᑦ ᐱᓕᕆᐊᒥᒃ, ᒥᓂᔅᑕᐃᑦ ᓇᓗᓇᐃᖅᓯᓚᐅᖅᑐᑦ ᐱᒻᒪᕆᐅᓂᖓᓂᒃ ᐱᓕᕆᐊᒥᒃ 

ᑲᒪᒍᑕᐅᓗᓂ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᑦᑕᐃᓕᑎᑕᐅᓂᖏᓐᓄᑦ ᐊᑦᓱᕈᕐᓇᖅᑐᓂᒃ ᓄᓇᖃᖅᑳᖅᑐᒥᓃᑦ ᐃᓄᐃᓪᓗ ᓄᓇᓕᖏᓐᓂ. 

ᒐᕙᒪᑐᖃᒃᑯᑦ ᖃᓪᓗᓈᓂᓗ ᐊᕕᑦᑐᖅᓯᒪᓂᐅᔪᑦ ᒥᓂᔅᑕᖏᑦ ᓇᓗᓇᐃᖅᓯᓚᐅᕐᒥᔪᑦ ᑕᒪᓐᓇ ᓯᐊᕐᒪᖅᑕᐅᒋᐊᖃᕐᓂᖓᓂᒃ ᐱᓕᕆᐊᖅ 

ᐅᑭᐅᖅᑕᖅᑐᒥ,” ᐊᐳᓇᑎ ᐅᖃᖅᓯᒪᔪᑦ. 

“ᒥᓂᔅᑕᐅᖃᑎᕗᑦ ᐃᓕᓴᖅᓯᓂᕋᓚᐅᖅᑐᑦ ᐊᑦᓱᕈᕐᓇᕈᑎᐅᔪᓂᒃ ᓴᖅᑭᖅᑕᐅᒍᓐᓇᖅᑐᓂᓪᓗ ᐊᐅᓚᑕᐅᓂᖓᓄᑦ ᒪᓕᒐᓕᕆᓂᖅ 

ᐅᑭᐅᖅᑕᖅᑐᒥ ᐊᖏᓯᒌᑦᑑᑎᓂᓗ ᓄᓇᓕᓐᓂ. ᒐᕙᒪᑐᖃᒃᑯᓐᓂᒃ, ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᓂᖏᓐᓂᒃ 

ᐱᓕᕆᐊᖃᕐᓂᐊᕐᓂᕋᖅᓯᒪᔪᑦ ᐅᖃᖃᑎᒌᒋᐊᒃᑲᓐᓂᕐᓂᕐᒥᒃ,” ᓲᓴᒃ ᐅᖃᖅᓯᒪᔪᖅ. 

ᑭᖑᓪᓕᕐᒥ ᒐᕙᒪᑐᖃᒃᑯᑦ, ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᓂᐅᔪᑦ ᒪᓕᒐᓕᕆᔨᒃᑯᑦ ᒥᓂᔅᑕᖏᑦ ᑲᑎᒪᓛᖅᑐᑦ ᓯᑎᐱᕆᒥ. 

### 

ᖃᐅᔨᒋᐊᕐᕕᐅᒍᓐᓇᖅᑐᑦ: 

ᑯᕆᔅ ᕌᔅ 

ᑐᓴᕋᑦᓴᓕᕆᔨ, ᒪᓕᒐᓕᕆᔨᒃᑯᑦ 
867-393-7081 
chris.ross@gov.yk.ca 

ᒪᐃᒐᓐ ᕼᐅᔅᐊᐳᓪ 

ᐱᕙᓪᓕᐊᔪᓕᕆᔨᓂᒃ ᑲᒪᔨ, ᓯᕗᓪᓕᖅᑎᐅᑉ 

ᐊᓪᓚᕝᕕᖓᓂ ᐊᐅᓚᑦᓯᔩᓪᓗ ᑲᑎᒪᔨᖏᓐᓄᑦ 

ᓄᓇᑦᓯᐊᖅ ᒐᕙᒪᖓ 
867-669-2302 
PressSecretary@gov.nt.ca  

ᔅᑏᕙᓐ ᒫᓐᓱᓪ 

ᑐᑭᒧᐊᖅᑎᑦᓯᔨ ᐊᑐᐊᒐᓕᕆᓂᕐᒧᑦ 

ᐸᕐᓇᐃᓂᕐᒧᓪᓗ ᒪᓕᒐᓕᕆᔨᒃᑯᑦ 

ᓄᓇᕗᑦ ᒐᕙᒪᖓ 
867-975-6325 
smansell@gov.nu.ca  

